
7 t’Ottubru 2026 

 

Għeżież Ġenituri/Kustodji 

 

Nispera li tinsabu tajbin.  

Għaddew diġà ftit jiem minn meta wliedkom bdew din is-sena skolastika. Nispera li uliedkom 

issa issetiljaw sew ġewwa l-iskola, speċjalment il-ġodda li qeghdin Year 9  u li għaddejjin 

iffukati fuq l-istudji tagħhom. 

 

Tajjeb nergghu infakkru ftit xi punti li kienu ssemmew waqt il-laqgha li kelna maghkom aktar 

knieni f’Settembru 

 

1. Ħinijiet tal-iskola 

 
L-istudenti li ġejjin bil-mixji jew bit-trasport tal-ġenituri, jridu jkunu l-iskola sa’ 07:50 am 

peress li l-istudenti jridu jkunu fil-homeclass tagħhom sa 07:55 minħabba li l-online assembly  

jew avviżi importanti li rridu ngħaddu ‘l-istudenti jkunu f’dak il-ħin.  Studenti li jaslu tard l-

iskola minghajr ebda raġuni valida jinżammu dakinhar jew l-ghada ġewwa fil-midday break.  

L-iskola tispiċċa fi 14:16pm fejn l-istudenti jibdew niżlin għat-trasport.  L-ewwel ser jinżel il-

grupp tal-istudenti li jmorru bil-mixi jew bit-trasport tal-ġenituri.  Wara jinżlu l-istudenti l-

oħra, rotta,rotta fil-bitħa prinċipali fejn jkun hemm it-trasport tal-iskola jistenna. 

Importanti illi dawk il-ġenituri li ġejjin bil-karozza tagħhom ma jipparkjawx fit-tela’ li tagħti 

għall-iskola iżda jużaw il-parkeġġi ta’taħt is-sur biex ma jostakolawx it-triq.  

 

2. Uniformi u Regolamenti 

Uniformi tikkonsisti fi Track Suit. Minhabba li għada s-sħana, l-istudenti jistgħu jiġu lebsin it-

t-shirt tas-sajf tal-uniformi fuq il-qalziet tat-tracksuit. Min se jixtri x-shorts tal-PE, dan jintuża 

biss waqt il-lezzjoni tal-PE u jista’ jintlibes taħt il-qalziet tat-tracksuit għal matul il-kumplament 

tal-ġurnata. Trainers ta’ kulur abjad / iswed / navy blu jista’ jintlibes mat-track suit. Trainers 

tal-futbol jew b’kulur jgħajjat mhumiex permessi fuq l-uniformi. 

Par imsielet buttun biss huma permessi. Msielet goffi jew imdendlin ma jiġux aċċettati l-iskola 

u l-istudent/a tintalab tneħħihom immedjatament hekk kif tidħol l-iskola. Dan biex nassiguraw 

inċidenti bla bżonn speċjalment waqt il-breaks.  

Ċrieket , ċpiepet jew kull tip ta’ costume jewellery mhumiex permessi. B’mod specjali l-bniet, 

id-dwiefer iridu jkunu naturali. L-ebda tip ta’ nail extensions, gels jew nail art m’huma 

permessi l-iskola.  

Ix-xaghar jinzamm naturali u mhux miżbugh b’kuluri jgħajtu u jinġabar biex innaqsu l-

inċidenza ta’ kundizzjonijiet fix-xagħar li jistgħu jiġu trażmessi minn persuna għal ohra. 

Mobile phones mhumiex permessi l-iskola u jiġu kkonfiskati mill-Amministrazzjoni kemm il-

darba student jinqabad bil-mobile phone fuqu. L-iskola qed timxi maċ-ċirkulari uffiċjali (link)  

li ntbagħtet mid-Dipartiment għall-Edukazzjoni lil kull ġenitur. https://bit.ly/3TgxFra  

 

3. Tagħlim ġenerali u lezzjonijiet online fuq E-skola 

 

L-iskola, permezz tal-għalliema tagħha, tagħmel ħilitha kollha biex twassal tagħlim ta’ kwalita 

lill-istudenti. Minn naħa tad-dar bħala ġenituri, tajjeb tgħinu lill-iskola billi taraw li l-istudenti 

jimpenjaw ruħhom fix-xogħol mogħti lilhom u biex l-istudju jittieħed bis-serjeta. Ħeġġuhom 

jaqraw speċjalment bil-Malti u l-Ingliż.  

Studenti li waslu fl-aħħar sena (Year 11 ), tajjeb li jiffukaw aktar mis-soltu ħalli għall-aħħar 

t’April  jersqu għall-eżamijiet tas-SEC ippreparati sew. Tajjeb infakkar biex l-istudenti li se 

japplikaw għal dawn l-eamijiet għal ħabta ta’ Ottubru/Novembru ikollhom diġa l-eID. Din tista’ 

tinkiseb mill-uffiċini tal-Identity Malta gewwa l-Blata l-Bajda. Qed nergghu ngħaddulkom il-

link li fiha d-dettalji li għandkom bżonn (Link: https://www.identitymalta.com/unit/e-id-

cards-unit/ ). Tħallux għall-aħħar.     

Komunikazzjoni mal-istudenti se ssir ukoll prinċiparjament fuq MS TEAMS fejn ċertu materjal 

u riżorsi jkunu jistgħu jiġu mgħoddija b’aktar faċilita. Kopji ta’ noti/handouts li jingħataw mill-

għalliema huma bi ħlas u kull għalliem jinforma lill-istudenti dwar il-ħlas dovut. L-iskola qed 

tagħmel minn kollox biex inżommu l-ispejjeż baxxi kemm jista’ jkun. 

 

4. Kif tistghu tikkuntatjawna  

Il-website tal-iskola tista’ tiġi aċċessata mis-sit smcsecondary.com fejn wieħed jista’ jkollu 

aċċess għall-Kalendarju aġġornat tal-Iskola li qiegħed fuq il-Home Page, kif ukoll informazzjoni 

oħra dwar attivitajiet u cirkularijiet relatatati  mal-iskola.  Issibuna wkoll fuq il-Facebook fejn 

il-paġna tal-iskola tiġi aġġornata ta’ spiss u huwa wkoll spazju fejn  tistgħu tħallu xi kummenti, 

issaqsu u anke tirreferu għal informazzjoni li nitfgħu fuq il-paġna minn żmien għall-ieħor. 

 

Telefon:    25985400 

Email:   smc.verdala.ss@ilearn.edu.mt 

 Website: smcsecondary.com 

Facebook page: smcsecondaryverdala 

 

Tiddejqux tikkuntatjawna jekk ikun il-bżonn, il-bibien tagħna huma dejjem miftuħa. 

 

Tislijiet 

 
 
 
 
 

Joseph Ellul  
Kap tal-Iskola 

